
Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj: 006-0-K-Rz- 07-000 001
Novi Travnik, 09.03.2007. godine


Po obavljenom vijećanju i glasanju vijeće donosi a predsjednik vijeća javno objavljuje slijedeću:
U IME FEDERACIJE BOSNE I HERCEGOVINE!

P R E S U D U

Optuženi: IVICA MLAKIĆ, sin Marijana, ostali podaci kao u spisu,

                                                            K R I V      J E

Što je:

            Za vrijeme ratnog stanja u Bosni i Hercegovini, dana 07.02.1993. godine oko 14,oo sti, kao pripadnik HVO-a - 57. Domobranska pukovnija „Stjepan Tomašević Novi Travnik, postupao kršeći pravila Međunarodnog humanitarnog prava i to odredbe čl. 3. st. 1. točka a/ i c/ i odredbe čl. 27. st. 1. Ženevske konvencije o zaštiti civilnih osba za vrijeme rata od 12.08.1949. godine, tako što je naoružan automatskom puškom zajedno sa Josipom Milanovićem i Markom Miletićem, u Ul. Petra Mećave u Novom Travniku, prišao oštećenim Ismetu Haliloviću i Izetu Haliloviću koji su gurali prikolicu od auta natovarenu raznim stvarima, za kojom prikolicom je išlo njihovo troje malodobne djece, iste zaustavio, legitimirao i počeo pregledati i razbacivati stvari iz prikolice, te kad je u prikolici našao tesarsku sjekiricu prišao oštećenom Ismetu Haliloviću i tupom stranom iste udario ga u predjelu prsnog koša, zatim kundakom puške u predjelu glave, naredio mu da klekne i stavi ruke na potiljak, te kad je oštećeni rekao kćerki da se vrati u naselje Bare rekao: „Alma će ostati ovdje da vidi šta ustaše balijama rade“, stavio mu cijev puške u usta i nakon toga da bi ga lišio života u istog pucao iz automatske puške u predjelu stražnje strane vrata nanijevši mu tešku tjelesnu povredu u vidu prostrijela vrata sa ulaznim otvorom desno ispod potiljka i izlaznim lijevo na vratu ispod uške sa prijelomom trnastog nastavka III-eg vratnog kralješka i oštećenje korjenova III i VII - VIII vratnog kičmenog segmenta i oguljotine kože lica i glave, nakon čega se okrenuo i ispalio jedan metak u oštećenog Izeta Halilovića pogodivši ga u predjelu trbuha, pa kako je oštećeni zapomagao prišao mu i iz neposredne blizine,  da bi ga lišio života, ispalio mu još jedan metak u predjelu glave, usljed čega je kod oštećenog Izeta Halilovića nastupila smrt.

Dakle, postupao protivno pravilima Međunarodnog humanitarnog prava, vršeći nasilje protiv života i tijela, povrede ličnog dostojanstva, nečovječno postupanje, pri čemu je drugog lišio života,


čime je počinio kazneno djelo „ratni zločin protiv civilnog stanovništva“ iz čl. 142. preuzetog KZ bivše SFRJ, kao zakona koji je važio u vrijeme izvršenja kaznenog djela,

pa ga sud temeljem navedene zakonske odredbe, te uz primjenu odredbi čl. 33, čl. 38. i čl. 41. st. 1. preuzetog KZ bivše SFRJ, kao i uz primjenu odredbe čl. 300. ZKP-a F BiH  
O S U Đ U J E

na kaznu zatvora u trajanju od šest /6/ godina

Temeljem odredbe čl. 202. st. 1. ZKP-a  F BiH troškove kaznenog postupka snosi optuženik i visina troškova kaznenog postupka će naknadno biti utvrđena posebnim rješenjem predsjednika raspravnog vijeća.

Sukladno odredbi čl. 212. st. 3. ZKP-a F BiH oštećeni se radi ostvarivanja imovinsko-pravnog zahtjeva u cjelosti upućuju na parnicu.

Zapisničar                                                                                   PREDSJEDNIK VIJEĆA
Bosa Zlatunić                                                                                        S U D A C
                                                                                                             Slavko Marić
